
> Ac тӑвӑм Валери ТУРКАЙ 

Ҫырӑвёсенче - ҫынлӑх, сындах, ҫынлӑх... 
Иртнӗ ҫул вӗҫӗнче пирӗн халӑхӑмӑрпа тӗнче педагогики 

Геннадий Никандрович Волковсӑр тӑрса юлчӗҫ. 
Турӑ тума кирлӗ мар Геннадий Никандровичран / х ӑ й пу-

рӑннӑ чухне те кирлӗ марччӗ - шел, ку тӗлӗшпе пӗрисем 
юлашки вӑхӑтра ытлашшипех тӑрӑшрӗҫ/ . Турӑ пулман Генна­
дий Волков. Сын пулнӑ вал. Чӑн-чӑн Сын. Хӑйӗн паха енӗсемпе. 
Хӑйӗн ҫитменлӗхӗсемпе. 

Чи пахи - Геннадий Никандрович пӗтӗм пурнӑҫне тӑван 
халӑха халаллани, ӗмӗрӗ тӑршшӗпех Чӑваш Ӗҫне /И.Я.Яков­
лев/ туни, чӑваш халӑхӗн ырӑ ятне ҫӳлтен-ҫӳле ҫӗклени, хӑйӗн 
вӗренекенӗсене ырӑ та вӑйлӑ, мӑнаҫлӑ та ирӗклӗ пулма сунни. 

Г.Н.Волковӑн пурнӑҫӗпе пултарулӑхне пирӗн тӗпчемелле те 
тӗпчемелле. . . 

. . .Манӑн архивра Геннадий Никандрович Волков ман пата 
тӗрлӗ ҫулта янӑ ҫырусем упранаҫҫӗ. Вӗсенчен хӑшне-пӗрне 

, личетлесе халӑх патне ҫитермеллех тесе шухӑшлатӑп . Ку 
шухӑша аслӑ ӑсчахӑмӑрӑн шӑллӗ Анатолий Никандрович Вол­
ков профессор та ырларӗ. 

тМ.09.85 Ҫ. 
Хаклӑ шӑллӑм Туркай! Салам 

сана, хӗрӳллӗ салам! Салам 
арӑмупа ачуна та. 

Те ман сыру ҫитеймерӗ 
сана, хурав тавраш пулмарӗ. 

Сан ҫинчен нумай ырӑ шут-
ласа пурӑнтӑм. 

Хӑрушсӑрлӑх комитечӗ^ ачи-
сен те сан ҫинчен начар шут-
лама нимӗн те сук. Хӗрӳ ӗнтӗ 
эсӗ... Анчах сан пеккисем пул-
масан - халах чӗрӗ юлайӗ-ши? 

Халӗ ӑҫта-ши эсӗ? 
Кӑмӑлу мӗнле? 
Ӗҫӳ ӑнса пырать-и? 
Юлташусем-тусусем йӗркеллӗ 

пулчӗҫ-ши, сутмарӗҫ-ши ним 
тӗлӗшпе те? 

Ӗмӗтӳсем мӗнлерех пек? 
Мана Петр Петрович /Хусан-
•'\ - В.Т./ лӑплантарса кала-

. ,Че ас тутарнӑччӗ эпӗ сана. 
Лайӑх пурӑн, шӑллӑм. Хӗра-

чуна нумай савӑнӑҫ ҫитмелле, 
тивмелле пултӑр. 

Сывӑ пул! 
Салампа Г. Волков. 

11.11.85 ҫ. 

Анчах кунта халӑх айӑпӗ ҫук. 
Халӑх - халӑхах. Халӑх пулсах 
ҫитетпӗр пулӗ-ха. Дмсану пир-
ки ӑнлантарам. Эп ун чух сан-
ран /паянхинчен/ кӑшт ҫеҫ ас-
ларах /пӗр 8-9 ҫул пуле, ытла 
мар/ - 1959 ҫул. Ҫеҫпӗле чыс-
латпӑр. Утмӑлта ҫеҫчӗ, халӗ, ав, 
хам ун ҫулне часах ҫитетӗп. 
Тӗлӗнсе каймалла. Сентимен-
таллӑ мар Хусанкайӑн куҫӗсем 
шывланчӗҫ. Ун чухне институг-
ра чӑвашла-нимӗҫле, чӑвашла-
французла, чӑвашла-акӑлчанла 
у й р ӑ м с е м п у р ч ч ӗ . . . Ҫ ӗ -
мӗрттерчӗ Ҫеҫпӗл, кӗрлеттерчӗ 
тӗнчери аслӑ халӑхсен чӗлхипе. 

Von Kowali lis Tschikme!.. 
Вӑйлӑ калаҫрӗҫ а ч а с е м . 

ш 

* Ардалион Игнатьев, Геннадий Волков, Валери Туркай. 

ч.^Туркай шӑллӑм, маттурӑм, 
салам сана хӑвна та, хӗрӳпе 
арӑмна та. Салам ӗҫри ырӑ ту-
сусене те. Лайӑх пурӑнӑр. 

Сана ырӑпа асӑнаҫҫӗ. Хӑвӑн 
таврашунтисем те. Урам ячӗ -
пӗлтерӗшлӗ ҫав тери^. Борис 
/Б.Чиндыков. - В.Т./ - ытлаш-
ши оптимист. Хӑй тӗллӗн пулса 
пымалла тесшӗн пулчӗ те. Пул­
са пымасть пулсан вара? Ҫав 
пӗчӗк япалана та халиччен ту-
тараймасӑр пурӑнтӑмӑр вӗт-ха. 
Пӗчӗк япала-ши?.. Савӑнӑр-ха. 
Эпӗ - питӗ хавас. Тен, утӑм 
хыҫҫӑн утӑм халӑхах пулса 
ҫитӗпӗр. Ҫапла мар-и? 

Тата ҫӗнни мӗн пур? Савӑн-
малли, хавхаланмалли?.. 

Килте лайӑх пурӑн - Ульху-
па, Илемпийӳпе. Дшӑнса пурӑ-
нӑр. Кил ӑшшине ним те сит-
мест. Тулта тем те пуле - кил­
те яланах ӑшӑ пултӑр. Хӑш-пӗр 
чух шухӑшлатӑп та: хам ҫунтӑм-
ҫунтӑм та - арӑма та ҫунтарса 
ятӑм... Арӑмсем вӗсем хамӑр-

тан ытларах ҫунаҫҫӗ. 
Сана чӗререн ырӑ сунатӑп. 

Сан тумалли питӗ нумай-ха. 
Сывӑ пул! 

Салампа Г. Волков. 
* * -к 

28.11.85 ҫ. 
Салам-ха, шӑллӑм! Салам йыш-

на та - хӗрӳпе арӑмна. Хӑвна 
чун-хавалӗсемпе ҫывӑх ҫынсене 
те салам кала, Бориса /Б.Чинды-
кова. - В.Т./ - сӑмахран. 

Ҫырӑву савӑнтарчӗ те, ӑмсан-
тарчӗ те. Ҫеҫпӗлпе перле, сир-
ӗнпе пӗрле пулас килчӗ. Вӑйлӑ! 
Палӑкӗ пирки калатӑп^... Пирӗн 
патра пӗр палӑк та пулаяс сук-
тар. Пуян ҫынсем халь масар 
ҫинче К.В.Иванов палӑкӗнчен 
/ ? ! / вӑйлӑраххине лартаҫҫӗ. 
/Шараф 1\/1ударисӑн куҫҫулӗ 
тухрӗ ҫак памятник умӗнче -
пуҫласа килсен, малтанхи хут 
курсан: Эх, чӑвашсем, чӑваш-
сем, хӑйсен мухтавне те чӑнни-
пе чыслама пӗлеймерӗҫ вӗт... 
Пуян е - с е м /ҫырура ҫапла 
ҫырнӑ. - В.Т./, ав, масар 
ҫинче. Тукай монуменчӗ Куйбы­
шев площадӗнче... Хусанта Ту-
кайӑн ултӑ памятник, улттӑшӗ те 
п и р ӗ н н и н ч е н л а й ӑ х р а х / . . . 
И.Я.Яковлева тимӗртен карика­
тура туса патӑмӑр. 

Мӗнле ҫӗкленӳччӗ! Ун чух ман 
арӑм хӗр пек, хӗрача - ҫиччӗ-
ре... Умра - ҫап-ҫутӑ кунсем, 
ҫӗр, ик ҫӗр ҫул пурӑнас пек... 

Сӑн ӳкерчӗкӗ тупӑнмарӗ-ха. 
Туркай. Тупӑнсанах - йӑлт эс 
хушнӑ пек туса ярса паратӑп. 

Сывӑ пул! Лайӑх ҫӳре! 
Салампа Г.Волков. 

P.S. Геннадий Никандрович 
хӑйӗн ҫак ҫырӑвне чикнӗ кон-
верчӗн кай енне ҫапла ҫырса 
хунӑ: Петӗр Яковлев /Петӗр 
Яккусен. - В.Т./ кӗнекине -
сӑввисене - вуласа питӗ савӑн-
тӑм. Манран тав ту, салам кала. 
Тухса килнӗ кун сан патна 
кӗтӗм, эсӗ ҫук пултӑн. 

* * * 

07.01,88 ҫ. 
Ҫӗнӗ Ҫул саламӗ сана, шӑл-

лӑм-маттурӑм! Йышна та салам 
- арӑмна, Илемпине, Ырӑ ку-
рӑр, телейлӗ пулӑр, 

Асанне сӑмахӗн пӗлтерӗшне 
паян ҫеҫ ӑнланса пыма пуҫла-
рӑм: «Тӑван ҫӗрте ҫӗре те 
ҫитён»... Аттене Шӑхасана ку-
ҫарсан асанне: «Вилсен те кай-
мастӑп ялӑмран», - терӗ. Аннен 
те унпах юлма тиврӗ. Атте 
пӗччен пурӑнчӗ. Таврӑнчӗ 6 
султан. Вилчӗ 72-ре. Асанне -
92-ре. Анне 84 кайрӗ. Хӑй 

савнине илекен ҫитмӗл ҫичӗ 
ҫула ҫитнӗ тет. Тӑван ҫӗр -
мӗнле иккен? 

Мухтанмалли, шӑллӑм, ыт-
лашшиех ҫук. Мӗн тунӑ пулӑт-
тӑмччӗ-ши ӗҫлеме май пулнӑ 
пулсан? Мӗн чухлӗ ӗмӗт шыва 
кайрӗ?! 

Сывӑ пул! Лайӑх пурӑн. 
Салампа Г. Волков. 

P.S. IVIaHaH тухса калана пёр 
сӑмах пурнӑҫа улӑштарса ячё. 
Ac туса калаҫ: арӑмупа хӗрне 
те, ёҫе те, хӑвна та сиен ан 
кӳр. 

Май пулсан, ӗҫе кёме тӑ-
рӑш*. 

* * • 

23.02.88 ҫ. 
Туркай шӑллӑм! Тавах сана 

ырӑ сӑмахушӑн, ырӑ хыпаршӑн. 
Тус-ачусене те манран салам 
кала, тав ту. Такам, темле май­
па ҫав пёчёк тиражпа тахҫан 
тухнӑ кёнекесене те манай-
масть. Хам курман та-ха, вула-
ман та. 

Ак тата - тем пысӑкӑш ти­
ражпа /вырӑсла-и?!/ «Мудрость 
воспитания» /Книга для родите­

лей/ тухнӑ. Унта та ман «Золо­
тая колыбель» /«Созвездие 
Земли»нчен/ асанне ҫинчен ка-
лани чылай пысӑк вырӑн йы-
шӑнса тӑрать. Юнашарах, эс 
калашле, - Белинский, Руссо, 
Толстой, Сен-Симон... 

Салтак кунё ячӗпе те - са­
лам! 

Лайӑх пурӑнӑр . Арӑмупа 
хӗрӳ санран ыррине, ҫепёҫҫи-
не, ачашшине кӑна курччӑр. 

Салампа Г. Волков. 
* * * 

Ку вара - открытка: 
03.07. 89 Ҫ. 
Туркай шӑллӑм, тавах сана. 

Хӗрӳпе арӑмна - салам. 
Пит лайӑх ҫыpнӑ^ Чанах. 

Вӗҫӗнче Ян Амос Коменские 
асӑнни те маншӑн ҫав тери 
хаклӑ. 

Ҫырӑву ҫукки пӑшӑрхантарчӗ. 
Курса калаҫманни - пӗр ӗмӗр. 
Атнере - салам. Ун статйи 
пирки пётём Мускав калаҫать. 

Сывӑ ҫӳре, маттурӑм. 
Санӑн Хуначийӳ. 

Кӗскен ӑнлантарни: 
'Ӑсчахӑмӑр хӑйӗн кунта пичетленнӗ пёрремӗш ҫырӑвёнче «Хӑ-

рушсӑрлӑх комитечӗ ачисем» тенӗрен... 
Г.Н.Волков ман пата, Геннадий Айхи пекех, 1985 ҫулта 

Мускавран уйрӑмах нумай сыру ячё. Ҫав ҫулхи ҫёртме уйӑхӗнче 
мана, Чӑваш АССР Писательсен союзе ҫумёнчи илемлё литерату-
рӑна пропагандӑлакан бюро ӗҫченне, «питӗ маттур пулнӑшӑн» 
ӗҫрен кӑларчӗҫ. Тепӗр уйӑхран суд мана ӗҫе каялла вырнаҫтарчӗ. 
Геннадий Никандрович та, Геннадий Николаевич та ҫав тапхӑр 
манпа ман ҫемьешӗн пӗрре те ҫӑмӑл пулманнине питӗ лайӑх 
ӑнланнӑ, хавхалантарма тӑрӑшнӑ. Хавхалантарнӑ та! 

^«Урам ячё - пӗлтерёшлё ҫав тери» тесе Геннадий Никандро­
вич эп 1985 ҫулта Шупашкарти тӗп урамсенчен пёрне И.Я.Яков­
лев ятне партарассишён тӑрӑшнине /«ҫӳлтисен» ячӗпе коллек-
тивлӑ ҫыру ҫырни, ҫав ҫыру айне паллӑ ҫынсене алӑ пустарса 
ҫӳрени, ҫырӑвне «Советская Чувашия» хаҫатӑн тӗп редакторе 
М.И.Иванов патне лессе пани.../ аса илсе калать. Ун чухне 
И.Я.Яковлев ятне «ҫӳлтисем», эпир ыйтнӑ пек, тёп хулари тёп 
урамсенчен пёрне памарӗҫ пулин те, «Канашское шоссе» сапах 
та И.Я.Яковлев проспекчё пулса тӑчё-тӑчех. 

^«Палӑкӗ пирки калатӑп»... Сӑмах кунта Ҫеҫпӗлӗн пулас палӑкне 
туса хатӗрлес тёлӗшпе «пар вырӑнтан тапранни» пирки пырать. 

Шараф Мударис - тутарсен паллӑ ҫыравҫи, «Нарспи» поэмӑна 
тутарла питё ӑнӑҫлӑ куҫарнӑскер /ҫакна тутарсен ку чухнехи ятлӑ-
сумлӑ ҫыравҫисем пёр кӑмӑллӑ пулса ҫирёплетеҫҫӗ/. Пирён, 
чӑвашсен, Шараф Мударис ятне манма юрамасть. 

"«Май пулсан ӗҫе кӗме тӑрӑш»... 1987 ҫулта эп Мускаври 
А.В.Луначарский ячёллё театр искусствин патшалӑх институчё 
/ГИТИС/ ҫумӗнчи Театрӑн аслӑ курсӗнчен вӗренсе тухса Шупаш-
кара таврӑнтӑм. Анчах та Чӑваш Ен тёп хулинче ман валли ӗҫ 
вырӑнӗ тупӑнмарӗ - «ҫӳлтисем» мана ӗлӗкхи ҫылӑхӑмсемшӗн 
каҫармарӗҫ /тӗрӗссине калас тӑк - Мускавран Шупашкара таврӑн-
сан хама йӗркеллё ёҫе вырнаҫма памассине эп ГИТИСа вӗренме 
каичченех пӗлнӗ - 1986 ҫулта ЧАССР Писательсен союзне 
манран тасатмалла пулнӑ, ҫакна нумайӑшӗ ҫирӗплетме пултарать/. 
Г.Н.Волковӑн ҫак ҫырӑвне илнӗ чухне эпӗ комсомолӑн Чӑваш 
обкомён «Молодой коммунист» хаҫачӗн штатра тӑман, шалу илмен 
корреспондентӗнче пулса ёҫлеттӗм, Геннадий Никандровича ҫакӑ 
та пӑшӑрхантарнӑ. 

^«Пит лайӑх ҫырнӑ»... Сӑмах Г.Н.Волковӑн Мускавра пичет-
леннё «Мудрость воспитания» /Книга для родителей/ кёнекери 
статйи пирки «Молодой коммунист» хаҫатра пичетленнӗ ман кӗске 
рецензийӗм пирки пырать. 

Ҫырусене кӗскетмесӗр, улӑштармасӑр пичетленӗ. 


